
نئی مجھے یقین ہے نئی قیادت ابھرے گی
پنیر خورشید الله


قوم کی توقعات امت کی توقعات اور لیڈر کے مفادات میں تصادم .
پروفیسر خورشید احمد سے فرائیڈے اسپیشل کے لیے 2008 ء میں لیا گیا خصوصی انٹرو!




فرائیڈے اسپیشل: آپ کی مولانا مودودی سے
سب سے پہلی ملاقات کب ہوئی ؟
پروفیسر خورشید احمد: مولانا مودودی میرے والد (مرحوم) کے بڑے گہرے دوستوں میں سے تھے ۔ اور شاید برصغیر میں سب سے پرانی دوستی تھی مولانا کی میرے والد صاحب سے۔ مولانا مودودیؒ جب اپنے والد کے انتقال کے بعد دہلی آئے (21-1920 ء ) تو اس وقت میرے والد صاحب سے ان کے تعلقات تھے۔ جہاں تک مجھے یاد پڑتا ہے یہ 1938 ء یا 1939ء کی بات ہے جب میں 7,6 سال کا تھا، اس وقت مولانا مودودی پہلی مرتبہ میرے گھر تشریف لائے اور مجھے اچھی طرح سے یاد ہے کہ وہ شیروانی میں ملبوس تھے ۔ نہایت ہی صاف ستھرا لباس، چھوٹی اور سیاہ داڑھی تھی ۔ ہمارے ڈرائنگ روم میں بیٹھے۔ میں اُس زمانے میں قومی نغمے پڑھا کرتا تھا تو والد صاحب نے مجھ سے کہا کہ کوئی نظم سناؤ۔ میں نے اُس زمانے میں نظم پڑھی
جس کا ایک شعر ہے:
اسلام کی فطرت میں قدرت نے لچک دی ہے اتنا ہی یہ ابھرے گا جتنا کہ دبا دیں گے جب میں نے یہ نظم سنائی تو مولانا مودودی نے مسکراہٹ کے ساتھ میری بہت تعریف کی۔ یہ ان سے میری پہلی ملاقات تھی۔ تقسیم کے بعد والد صاحب دہلی سے لاہور آگئے ۔ ہم نے گارڈن ٹاؤن میں 25 نمبر کوٹھی کرائے پر لی تھی ، وہاں ہم ٹھیرے ہوئے تھے۔ مولا نا محترم بھی پٹھان کوٹ سے لاہور آگئے تھے۔ ایک دن مولانا محترم میرے والد سے ملنے کے لیے تشریف لائے، اُس وقت مولانا کے پاس ایک چھوٹی سی گاڑی غالباً مورس منی تھی اور مولانا مغرب کی نماز سے کچھ دیر قبل تشریف لائے۔ مغرب کی نماز ہم نے ساتھ پڑھی۔ مولانا نے نماز پڑھائی، میں نے اقامت کی۔ یہ مولانا سے میری دوسری ملاقات تھی۔ میری مولانا سے تیسری ملاقات اُس وقت ہوئی جب میں جمعیت میں شامل ہو چکا تھا اور جمعیت کے سالانہ اجتماع کے موقع پر ہم لاہور آئے ۔ اُس زمانے میں گوالمنڈی میں ہم لوگ ایشیا کے دفتر میں ٹھیرے تھے اور مولانا مودودی اچھرہ ذیلدار پارک میں درس قرآن دیا کرتے تھے۔ ہم لوگ سننے کے لیے آئے۔ درس قرآن کے بعد میں مولانا مودودی سے ملا اور مولانا سے اپنا تعارف کرایا کہ میں نذیر احمد قریشی کا بیٹا ہوں ، تو مولانا نے بڑی گرم جوشی کے ساتھ مجھے سینے سے لگایا، اور کچی بات تو یہ ہے کہ میری مولانا سے حقیقی معنوں میں پہلی ملاقات یہی تھی ، اگر چہ اس سے پہلے بھی میں مولانا مودودی سے دو مر تبدیل چکا تھا۔ فرائیڈے اسپیشل: مولانا مودودی نے جب دعوت پیش کی تو اُس وقت ان پر کس قسم کی تنقید کی جاتی تھی، کیا اعتراضات کیے جاتے تھے؟
پروفیسر خورشید احمد مولانا مودودی نے جب دعوت پیش کی اس کے دو مر حلے تھے۔ جب تک مولا نا متکلم


اسلام تھے اور جب تک مولا نا صرف دین کی تبلیغ فرمارہے تھے اور دلیل کی قوت سے اسلام کی بالا دستی کی بات کرتے تھے تو ہر طرف پسندیدگی ، تعریف و توصیف کا غلغلہ تھا، لیکن جب مولانا نے اجتماعی تبدیلی کے لیے جماعت بنائی اور پھر دعوت دی اس بات کی (جسے ہم اور آپ صحیح سمجھتے ہیں) کہ آئیے مل کر ہم اسے نافذ کرنے کی کوشش کریں، اس کے لیے زخم کھائیں اور قربانی دیں، تو بہت سے افراد جو اس سے پہلے مولانا کی تعریف میں رطب اللسان تھے، انہوں نے آہستہ آہستہ تنقید کی زبان استعمال کرنا شروع کی۔ میں نام نہیں لینا چاہتا لیکن علما کے طبقے کے لوگ زیادہ تھے اور ان میں سیاستدان بھی شامل تھے، اس لیے کہ مولانا مودودی کا رویہ ہمیشہ یہ رہا کہ انہوں نے سچ کو سچ کہا اور اس پر کوئی سمجھوتا نہیں کیا۔ جس وقت مولانا کانگریس اور جمعیت علمائے ہند پر تنقید کر رہے تھے تو ہر کوئی مولانا کی تعریف کر رہا تھا۔ مگر جب مولانا نے مسلم قومیت اور خود مسلمانوں کی سیاسی جدو جہد کے تضادات کی نشاندہی اور رویوں پر تنقید کی تو ان کے خلاف لوگوں کی زبان دراز ہونے لگی۔ یہ پہلا مرحلہ تھا۔ دوسرا مرحلہ پاکستان بننے کے بعد شروع ہوا۔ اس لیے پاکستان بنتے ہی مولانا نے یہ کہا کہ اب یہ مسلمان ملک ہے تو ضروری ہے کہ یہ اپنی زبان سے کلمہ کہے، اپنا رخ متعین کرے۔ مولانا نے اپریل 1948ء میں 4 نکاتی پروگرام ترتیب دیا اور قائد اعظم محمد علی جناح کی زندگی میں مولانا مودودی پر ہاتھ نہیں ڈالا گیا، لیکن قائد اعظم کے انتقال کے ایک ماہ بعد ہی اکتوبر 1948ء میں مولانا کو گرفتار کر لیا گیا۔ لیاقت علی خان نے اس وقت اس کی توضیح یہ کی کہ گویا کہ مولا نا خود حکمران بننا چاہتے ہیں اور ان کی


تنقید اصولی نہیں بلکہ ذاتی عناد ہے۔ حالانکہ مولانا نے پوری زندگی میں کبھی کسی کی بنک نہیں کی ، انہوں نے کبھی کوئی منفی تبصرہ نہیں کیا، حتیٰ کہ جو سیکڑوں کتابیں ہیں ان کی ، ان میں بھی 12,10 کتابیں چھوڑ کر جو انہوں نے اپنے ذاتی اور خاندان کے اخراجات کے لیے رکھیں، باقی جماعت کو دے دیں۔ انہوں نے کبھی کوئی ذاتی طمع حاصل نہیں کیا۔ اس لیے جب یہ اعتراض ان پر کیا گیا تو قرار داد مقاصد دستوری طور پر منظور کرنی پڑی جو مولانا کے حق میں تھی۔ اس زمانے میں پھر علمائے کرام نے بھی دور بین لگا لگا کر ، خوردبین لگا لگا کر چیزیں نکالنا شروع کیں اور جماعت کے دستور پر حکومت الہیہ اور اقامت دین کے تصور پر بلا واسطہ اور بالواسطہ الزام تراشیاں کیں۔ پھر ساتھ ہی ایک تیسرا محاذ بھی کھلا جو عالمی اشتراکیت، لبرل ازم، الحاد پرستی، سیکولر ازم وغیرہ کا تھا۔ جو لوگ ان نظریات کے علم بردار تھے، انہوں نے بھی مولانا سے خطرہ محسوس کیا اور اپنے اپنے انداز میں مولانا پر غلط الزام تراشیاں کیں۔ لیکن مولانا نے بڑے ٹھنڈے دل سے، بہت ہی ٹھنڈے انداز میں اپنی پوزیشن واضح کردی، کوئی اعتراض ایسا ہے جس پر بات ہو سکتی تھی اس کا جواب دیا اور اس کے بعد اپنے کام میں لگ گئے۔ مولانا نے ہمیشہ یہ بات کی کہ میرا رویہ یہ ہے کہ میں کسی سے الجھتا نہیں کہ اپنا راستہ کھوٹا کروں۔ اگر کانٹے دامن کو پکڑتے ہیں تو میں دامن سے وہ ٹکڑا پھاڑ کر چھوڑ دیتا ہوں اور اپنے کام میں آگے بڑھ جاتا ہوں۔ یہی ان کی پالیسی رہی ہے۔ اور میرے خیال میں ایک داعی کا رویہ یہی ہوتا ہے۔ اس کے سامنے ایک مشن، ایک مقصد ہوتا ہے اور اس منزل کو وہ حاصل کرنا چاہتا ہے۔ یہ رویہ مولانا کا رہا ہے۔


فرائیڈے اسپیشل: مولانا مودودی کبھی مصلحت کا
شکار ہوئے؟
پروفیسر خورشید احمد مولانا مصلحت پسندی
کا شکار کبھی نہیں ہوئے جہاں اپنی دعوت، اپنے اصول اور اپنے موقف کو چھوڑنا پڑے۔ لیکن مولانا نے اپنے خیالات میں بھی حالات کے تقاضوں کی بنا پر کئی تبدیلیاں کیں، اور خاص طور سے جب ماچھی گوٹھ کا واقعہ ہوا جس میں ہمارے اپنے کچھ دوست مولانا پر تنقید کر رہے تھے کہ آپ نے اپنے موقف سے انحراف کیا ہے تو مولانا نے بتایا کہ میں نے انحراف نہیں کیا بلکہ بدلتے ہوئے حالات میں اصل مقصد حاصل کرنے کے لیے جہاں جس قسم کی تبدیلی کی ضرورت ہے ، ان حدود میں رہتے ہوئے جو دعوت کی حدود ہیں، تبدیلی کی ہے۔ آپ ایک طرف اپنے اصول سے وفادار ہیں لیکن دوسری طرف آپ بدلتے ہوئے حالات میں دعوت کی Relevance کو ثابت کریں۔ میری نگاہ میں یہ وہی چیز ہے جو اللہ رسول پاک صلی اللہ علیہ وسلم کی ذمہ داریاں قرار دیتا ہے، ان میں پہلی چیز یہ ہے کہ اللہ کی کتاب، اس کی ہدایت جیسی آتی ہے دینے ہی لوگوں تک پہنچا دو۔ پھر ان کی تربیت کرو اور ان کو کتاب و حکمت کی تعلیم دو۔ یہ حکمت کی تعلیم کیا چیز ہے " حکمت کی تعلیم مینوں چیزوں کو اپنے حالات کی مناسبت سے اختیار کرنا ہے۔ جس طرح ایک حکیم آنکھ بند کر کے ایک ہی دوا ہر کسی کو نہیں دیتا بلکہ مرض کی تصحیح تشخیص اور مرض ہی نہیں بلکہ مریض کی حالت ، اس کے مزاج اور اس کی استطاعت ان تمام چیزوں کو سامنے رکھ کر دوا بھی دیتا ہے اور پر ہیز بھی تجویز کرتا ہے، اس طرح مولانا مودودی نے بھی ان بنیادوں پر استقامت کے ساتھ ان کی ایپلی کیشن، ان کی ایکسٹینشن، ان کی امپلی منٹیشن کی۔ یہ کام انہوں نے کیا اور اسے کبھی بھی اصول پر سمجھوتا نہیں کہا جا سکتا۔


فرائیڈ اسپیشل: جماعت اسلامی اپنی نہاد میں ایک نظریاتی ، فکری اور علمی تحریک ہے اس کی بنیاد مولانا مودودیؒ کے انقلابی لٹریچر پر قائم ہے۔ کیا ہم مولانا کی فکری اور علمی میراث
میں بحیثیت مجموعی کوئی اضافہ کر سکے ہیں؟
پروفیسر خورشید احمد : نہیں، مولانا کا بہت بڑا کنٹری بیوشن ہے اور فکری اعتبار سے حقیقت یہ ہے کہ انہوں نے اسلامی فکر کی تشکیل جدید کی اس کے ساتھ ساتھ یہ بھی ایک حقیقت ہے کہ مولانا مودودی نے آئندہ سوچنے اسلام کی اصولی تعلیمات کو اپنے حالات پر منطبق کرنے کے سلسلے میں جو تاریخی کام کیا ہے وہ ایک مثال ہے۔ اس کی ایک مثال آپ کو دوں گا کہ مولانا مودودی کوئی ماہر معاشیات نہیں تھے لیکن بنیادی معاشی مسائل پر قرآن وسنت کی تعلیمات کیا ہیں؟ اس سے کس قسم کی معاشی پالیسیاں جنم لیں گی، اس طرف انہوں نے بڑی واضح نظر اور حکمت کے ساتھ کام کیا اور اس دور میں جب کہ علماء اشتراکیت کے طوفان میں بہہ گئے تھے اور کچھ لوگوں نے یہاں تک کہنا شروع کر دیا تھا کہ اشتراکیت کو خدا کا کلمہ پڑھا دو تو وہ
اسلام بن جاتا ہے۔ تو مولانا مودودی نے اسلام کا جو حقیقی معاشی نظام ہے جو نہ سرمایہ داری ہے نہ اشتراکیت بلکہ اپنا ایک الگ تشخص رکھتا ہے اسے واضح کیا جو رائے مولانا نے دی تھی اس کی روشنی میں 1975 ء کے بعد خاص طور پر گزشتہ 34 برسوں میں اسلامک اکنامک کا جو علم فروغ پایا اسلامک بینکنگ وجود میں آئی زکواۃ کو ملی شکل دینے کا نظام بن رہا ہے انشورنس کا نظام بن رہا ہے ڈیولپمنٹ میں اسلام کی پالیسی کیا ہیں؟ ترجیحات کیا ہیں؟ اسلامک اکنامکس نے پچھلے تمہیں سال میں جو غیر معمولی ترقی کی ہے وہ ایک ایکسٹینشن ہے۔ اس لیے وہ مولانا مودودی کو ایک فاؤنڈنگ فادر کہتے ہیں۔ جو کام مولانا نے کیا


تھا اس کو آگے بڑھایا گیا ہے۔ اسی طرح اسلامی ریاست اسلام کے اصول حکمرانی اسلامی معاشرت پر مولانا مودودی نے بنیادی کام کیا ۔ لیکن اب اس کے بعد آگے شوریٰ کی عملی شکل پارلیمانی نظام میں کیا ہوگی؟ اس کی امیلی مینیشن ، انسٹی ٹیوشنل شکل کسی طرح ہو سکتی ہے عدلیہ کا کردار کیا ہوگا؟ علماء وفقہا کا کردار کیا ہوگا؟ پارلیمنٹ کا کردار کیا ہوگا؟ تو یہ جو سارے ایشوز ہیں ان پر نئی تھنکنگ ہوتی ہے تجربات بھی ہوئے ہیں اور پاکستان کے آئین میں ایران کے آئین میں، سوڈان کے آئین میں، جو تجربات کیے گئے ان کے پیچھے مولانا مودودی کی فکر اور اپرون کا دخل ہے۔ یعنی مولانا نے جو کچھ لکھا تھا اس پر وہ رک نہیں گئے بلکہ اس سے انسپریشن لے کر آگے بڑھے۔ اسی طرح عورت کے مقام اور پردے کے موضوع پر مولانا نے جو کام کیا تھا اس پر آپ دیکھیے کہ پچھلے تیں، پینتیس سال میں خاص طور پر مولانا جلال الدین عمری جو جماعت اسلامی ہند کے امیر ہیں انہوں نے کس طرح کام کو آگے بڑھایا ہے۔ مولانا صدر الدین اصلاحی صاحب نے کام کیا ہے۔ ہمارے یہاں مرحوم مولانا گوہر رحمن صاحب نے مولانا مودودی کے کام کو آگے بڑھایا ہے۔ تو اس طرح گویا کہ مولانا مودودی نے جو شمع روشن کی تھی اس شمع سے بہت سی نئی شمعیں جلی ہیں اور کام آگے بڑھا ہے۔ خرم بھائی نے اپنے انداز میں، میں نے اپنے انداز میں، پروفیسر عبدالحمید صدیقی صاحب نے اپنے انداز میں نعیم صدیقی صاحب نے اپنے انداز میں اس کام کو آگے بڑھایا ہے۔ اور میں تو یہ بھی کہوں گا کہ مولانا امین احسن اصلاحی صاحب کا جو کام ہے چاہے جماعت اسلامی انہوں نے چھوڑ دی لیکن ان کی فکر اور اپروچ جو تھی وہ جاری ہے اور اس کے نتیجے میں اس دور میں اسلامی فکری تحریک آگے بڑھی۔


فرائیڈے اسپیشل: مولانا مودودی کے لٹریچر پر
بہت سے اعتراضات کیے گئے مگر یہ اعتراض کبھی نہیں کیا گیا کہ لٹریچر مشکل اور دشوار زبان میں ہے لیکن اب جماعت اور جمعیت میں بھی یہ شکایت عام روش بن رہی ہے کہ مولانا کا لٹریچر دشوار ہو گیا ہے اس بارے میں آپ کیا کہتے ہیں؟
پروفیسر خورشید احمد: بڑا دلچسپ سوال ہے آپ کا۔ اگر آپ مولانا مودودی کی تحریروں کا تجزیہ کریں تو دیکھیں گے کہ ان کی جو 1930 ء کی دہائی کی تحریریں ہیں ان میں زبان زیادہ مشکل ہے عربی اصطلاحات زیادہ بڑے پیمانے پر استعمال کی گئی ہیں۔ انگریزی الفاظ کے سلسلے میں بھی احتیاط نظر آتی ہے۔ تنقیحات میں دیکھیے، تمہیمات کا مطالعہ کیجیے خاص کر پہلی دو جلدیں۔ لیکن جیسے جیسے مولانا کا پیغام عام لوگوں تک پہنچا اور خاص طور پر ان کا حیدرآباد سے پٹھان کوٹ منتقل ہونا۔ ”خطبات“ ایک ٹرننگ پوائنٹ ہے کہ جس میں بڑی بہل، عام فہم زبان استعمال کی گئی ہے حتی کہ وہ لوگ بھی جو پڑھے لکھے نہ ہوں فائدہ اٹھا سکتے ہیں۔ پھر یہی چیز تفہیم القرآن میں نظر آتی ہے۔ تفہیم القرآن سہل اور آسان زبان میں ہے اور تفسیر کے بعد مولانا کی تمام تحریروں اور تقریروں میں یہ ایک صورت رہی ہے۔ لیکن مسئلہ ذرا مختلف ہے ۔ مسئلہ یہ ہے کہ ہمارے ملک کا تعلیمی نظام ہمارا انٹیلکچول کلچر ہمارا دبی مزاج بدقسمتی سے اس پورے عرصے میں شدید انحطاط کا شکار ہوا ہے۔ میں اپنے گھر کے بارے میں کہہ سکتا ہوں کہ میں نے بچپن میں دس بارہ سال کی عمر میں جو چیزیں پڑھ لی تھیں یاد کر لی تھیں، مجھے چار پانچ ہزار اشعار یاد تھے اور بارہ تیرہ اور چودہ سال کی عمر میں، میں بیت بازی کیا کرتا تھا۔ اس زمانے میں، میں نے اقبال مولانا محمد علی ابوالکلام آزاد اگر چہ کہ ان کی تحریریں میری سمجھ میں نہیں آتی تھیں، لیکن ان کا تذکرہ میں نے اس زمانے میں پڑھنے کی کوشش کی تھی۔ لیکن اب علمی ذوق اور تعلیمی نظام کی زبوں حالی اپنی زبان اپنی تہذیب اپنا کلچر اپنی شناخت ان سب کے بارے میں بڑا انحطاط ہوا ہے بڑی کمی ہوئی ہے اور یہ وہ چیز ہے جس کی وجہ سے لوگ یہ سمجھتے ہیں کہ مولانا کا جو لٹر پچر ہے وہ مشکل ہے۔ ایسا نہیں ہے۔ یعنی یہ صحیح ہے کہ مولانا کے مخاطب پڑھے لکھے لوگ تھے متوسط طبقہ تھا اور اپنی تقاریر میں مولانا نے زیادہ سہل انداز میں عام آدمیوں سے خطاب کیا ہے اور مولانا کو اس بات کی فکر تھی کہ ان کی اپنی زندگی میں اسعد گیلانی صاحب بہاول خان ناگرہ صاحب نے جماعت کے لٹریچر کولوگوں کے لیے اور زیادہ آسان زبان میں منتقل کیا، لیکن میں سمجھتا ہوں کہ اصل حل یہ ہے کہ ہم اپنے ادبی ذوق کو نکھاریں اپنے تعلیمی نظام کو بہتر بنائیں اردو کی جو ادبی روایت ہے اس سے ہم واقف ہوں، جو روز مرہ کے محاورے ہیں انہیں ہم سمجھیں تو فی الحقیقت ہم مولانا مودودی کے لٹریچر سے پورا پورا فائدہ اٹھا سکیں گے۔ فرائیڈے اسپیشل: اسلامی تاریخ کا مطالعہ بتاتا


ہے کہ ہماری ساری فکر اور بڑی شخصیت دور ابتلاء اور ہمیشہ بحرانی کیفیت اور چیلینجز کے دوران ہی جنم لیتی رہی ہیں۔ برصغیر میں علامہ اقبال اور مولانا مودودی اس کی بڑی مثال ہیں لیکن آج بڑے بڑے چیلنج امت کے سامنے موجود ہیں مگر نہ کوئی بڑی فکر پیدا ہو رہی ہے اور نہ بڑی شخصیات سامنے آرہی ہیں؟ پروفیسر خورشید احمد: ایسی بات نہیں ہے۔ سبر کیے تھوڑا سا۔ اصل بات یہ ہے کہ بہت بحرانی کیفیت ہے اور ابھی ہم بڑی بڑی شخصیات کے سائے تلے ہیں، لیکن مجھے یقین ہے کہ ان شاء اللہ امت میں سے نیا جو ہر سامنے آئے گا۔ آپ کو معلوم ہوگا کہ علامہ اقبال نے بھی (یعنی جو اس کا بہترین کام ہے ) اسرار خودی رموز بے خودی اپنی جوانی میں تیار کیا ہے۔ پھر مولانا مودودی کی الجہاد فی الاسلام جو ان کا ایک تاریخی کارنامہ ہے کیا عمر اس وقت ہوگی 24 25 سال نہ تو مجھے اپے نو جوانوں سے اچھی توقع ہے۔ فرائیڈے اسپیشل: 20 سے 25 سال کے نوجوانوں کی بڑی تعداد موجود ہے لیکن ان میں کوئی اقبال یا مودودی کی طرح نظر نہیں آتا؟
پروفیسر خورشید احمد نہیں دیکھیے ، میں اس قوم سے مایوس نہیں ہوں۔ ہماری قوم میں بڑی صلاحیتیں موجود ہیں اور یہی نہیں بلکہ پوری اسلامی دنیا پر آپ نگاہ ڈالیے تو نوجوانوں میں میں بہت تڑپ اور خواہش دیکھ رہا ہوں ۔ لیکن یہ بات آپ کی صحیح ہے، بہت ہم سب اس کے ذمہ دار ہیں کہ مولانا مودودی نے مختلف میدانوں میں جو کام کیا تھا، خواہش ان کی یہ تھی کہ وہ نوجوانوں کی تربیت کر کے ایک ایسا دار الفکر بنائیں کہ جس سے ایک Un-broken chain of intellectual پیدا ہو سکے۔ ہم دوسرے کاموں میں اس قدر منہمک ہو گئے کہ مولانا کے اس کام کی طرف توجہ نہیں دے سکئے مجھے اس کا اعتراف ہے کہ لیکن اس کے باوجود بھی اللہ تبارک و تعالٰی کی جو حکمت بالغہ ہے جو آپ کو پوری تاریخ میں نظر آتی ہے پر مطمئن ہوں، مایوس نہیں ہوں۔ میں دیکھتا ہوں کہ ابن
میں اس پر
تیمیہ 23 سال کی عمر میں دمشق کی مسجد میں درس قرآن دیتے ہیں اور امام وقت بن جاتے ہیں۔ شاہ ولی اللہ نے 18 سے 20 سال کی عمر میں درس دینا شروع کر دیا تھا۔ تو میں یہ توقع رکھتا ہوں کہ ان شاء اللہ اس امت میں سے لوگ ابھریں گے۔ البتہ یہ کہنا کہ خود ہمیں اس کی فکر کرنی چاہیے اس سے مجھے اختلاف ہے۔ فرائیڈے اسپیشل: کمیونزم کے خلاف جدو جہد کو نظریاتی سمجھا گیا لیکن سرمایہ دارانہ نظام کے خلاف ایسا کچھ نظر نہیں آتا؟ پروفیسر خورشید احمد : ہم نے سرمایہ داری اشتراکیت، سیکولرازم، لبرل ازم مغربی تہذیب ان سب کے بارے میں بڑے موقف دلائل کے ساتھ اپنی بات پیش کی ہے اور آج سرمایہ دارانہ نظام کی جو اندرونی کمزوری ہے وہ کھل کر سامنے آرہی ہے۔ آپ دیکھیے کہ اس وقت کس طریقے سے جن چیزوں کی سرمایہ داری کے مبلغین نے ہمیشہ مذمت کی ہے


اکو موڈیشن پرائیویٹائزیشن، نیشنلائزیشن، مارکیٹ اکانومی میں ڈی ریگولیشن لیکن ایک جھٹکا لگا اور امریکہ فرانس، جرمنی، برطانیہ اور جاپان سب جن کے بارے میں یہ کہا جاتا تھا کہ یہ مارکیٹ سارے معاملات طے کرے گی وہ یہ کہنے پر مجبور ہوئے کہ نہیں حکومت کو مداخلت کرنی ہوگی۔ میری نگاہ میں سرمایہ داری رکیت دونوں کے خلاف ہماری جنگ اصولی نظریاتی تہذیبی اور معاشی اور دنیا کو یہ تسلیم کر نا پڑے گا۔
فرائیڈے اسپیشل : مولانا مودودی نے فرمایا تھا کہ ایک وقت آئے گا جب کمیونزم کو ماسکو اور سرمایہ دارانہ نظام کو واشنگٹن میں پناہ نہیں ملے گی۔ ان کی پیش گوئی آدمی تو درست ثابت ہوئی تو کیا سرمایہ دارانہ نظام قریب المرگ ہے؟
[bookmark: _GoBack]پروفیسر خورشید احمد: اس کی نشانیاں اور علامتیں تو ہیں اب کتنا وقت لگتا ہے یہ کہنا مشکل ہے۔ لیکن حقیقت یہ ہے کہ سرمایہ داری آج واشنگٹن، لندن، پیرس اور فرینکفرٹ میں کانپ رہی ہے۔ ہو سکتا ہے کہ یہ ابھی زمین بوس نہ ہو اور میرے نقطہ نگاہ سے ایسا نہیں ہوگا یہ موجودہ بحران سے نکل آئیں گے لیکن جو ضرب پڑی ہی وہ کچھ کم نہیں ہے اور وہ اپنے بیان کردہ اصولوں سے انحراف کرنے پر مجبور ہو گئے ہیں۔ یہ سب کچھ مولانا کی پیش گوئیوں کی ایک حیثیت سے ایک حد تک ترویج ہے۔ روس نے گزشتہ میں سال کے دورا اپنی پوزیشن مستحکم کی ہے لیکن روس ابھی اس پوزیشن میں نہیں ہے گو آپ اسے نئی عالمی طاقت کہہ سکیں۔ دوسری بات یہ کہ روس میں سوویت کمیونزم کے زوال کے بعد لبرل کمیونزم آیا لیکن گزشتہ 5 7 سال خاص کر پیوٹن کے دور میں انہوں نے دوبارہ سرمایہ داری کو لگام دی ہے۔ State کے کنٹرول کا در در شروع ہوا ہے۔ تیل کی قیمتوں کے اتار چڑھاؤ نے بھی ان کی مدد کی ہے۔ توانائی کے ذخائر ان کے پاس بہت ہیں، ان سب کی وجہ سے ان کو استحکام ملا ہے۔ اسی طرح سے چین نے اشتراکیت کو مکمل طور پر ترک کیے بغیر مارکیٹ اکانومی کو فروغ دیا۔ تو یہ بڑی تبدیلیاں ہیں دنیا کے اندر۔ اور ابھی یہ کہنا مشکل ہے لیکن میرا اپنا اندازہ یہی ہے کہ اگلے بیس سال میں طاقت کا مرکز سیاسی اور معاشی دونوں امریکہ سے منتقل ہوگا یورپ، چین، روس اور خدا کرے کہ مسلم ورلڈ میں، جس میں پوٹینشل ہے لیکن لیڈرشپ نہیں ہے وژن نہیں ہے۔ وسائل موجود ہیں، اگر ہم ان وسائل کا استعمال اور ان سے فائدہ اٹھانا سیکھ جائیں تو ہم خود طاقت کا ایک بہت بڑا مرکز بن جائیں گے لیکن چونکہ قوم کی توقعات است کی توقعات اور لیڈرشپ کے مفادات میں تصادم ہے۔ اور لیڈرشپ قوم کی امنگوں کے مطابق کام نہیں کر رہی ہے اس لیے ہمارے وسائل ضائع ہورہے ہیں لیکن یہ میری رائے ہے کہ امریکہ اب گلوبل پاور کی حیثیت سے زیادہ عرصے تک قائم نہیں رہ سکتا۔ اس کا زوال شروع ہو گیا ہے اس میں کتنا وقت لگتا ہے یہ کہنا مشکل ہے لیکن ایک ملٹی پولر ورلڈ یونی پولر ورلڈ کی جگہ وجود میں آئے گی۔
